
OTM, MAHALLA VA 
OILALARDA BARQAROR 
MA’NAVIY-AXLOQIY MUHITNI 
TAKOMILLASHTIRISH TIZIMI

UDK: 37.013

Karshiyev Jaxongir Abdirayimovich
Samarqand davlat iqtisodiyot va servis instituti
Jismoniy madaniyat kafedrasi o‘qituvchisi

Abdilaxatov Zafar Abdigapirovich
Samarqand davlat iqtisodiyot va servis instituti 

Jismoniy madaniyat kafedrasi o‘qituvchisi

Annotatsiya: Mazkur maqolada oliy ta’lim muassasalari, mahalla va oila hamkorligida barqaror ma’naviy-axloqiy muhitni 
shakllantirish masalalari ilmiy-pedagogik nuqtai nazardan tahlil qilinadi. Shaxs tarbiyasida oila, ta’lim muassasasi va 
mahalla o‘rtasidagi integrativ hamkorlikning ahamiyati yoritilib, zamonaviy pedagogik yondashuvlar asosida takomillasht-
irish yo‘llari ko‘rsatib berilgan. Tadqiqot natijasida tizimli yondashuv asosida yoshlarning ma’naviy kamolotini ta’minlash 
mexanizmlari ishlab chiqilgan.

Kalit so‘zlar: ma’naviyat, axloq, tarbiya, oila, mahalla, OTM, integratsiya, ijtimoiy muhit, yoshlar, pedagogika, hamkorlik.
Abstract: This article analyzes the issues of forming a sustainable moral and spiritual environment through the coopera-
tion of higher education institutions, local community (mahalla), and family from a scientific and pedagogical perspective. It 
highlights the importance of integrative collaboration among family, educational institutions, and community in personality 
development, and suggests ways for improvement based on modern pedagogical approaches. As a result of the study, 
mechanisms for ensuring the spiritual development of youth based on a systematic approach have been developed.

Key words: spirituality, morality, education, family, community, higher education, integration, social environment, youth, 
pedagogy, collaboration.
Аннотация: В данной статье с научно-педагогической точки зрения анализируются вопросы формирования устой-
чивой духовно-нравственной среды на основе сотрудничества высших образовательных учреждений, махалли и 
семьи. Раскрывается значение интегративного взаимодействия семьи, образовательных учреждений и махалли в 
воспитании личности, а также предлагаются пути его совершенствования на основе современных педагогических 
подходов. В результате исследования разработаны механизмы обеспечения духовного развития молодежи на 
основе системного подхода.

Ключевые слова: духовность, нравственность, воспитание, семья, махалля, высшее образование, интеграция, 
социальная среда, молодежь, педагогика, сотрудничество.

KIRISH
Bugungi globallashuv sharoitida yoshlarning ma’naviy-axloqiy tarbiyasi dolzarb masalalardan biri hisob

lanadi. Axborot texnologiyalarining jadal rivoji, madaniy integratsiya va ijtimoiy o‘zgarishlar yoshlarning dunyo-
qarashi va qadriyatlar tizimiga sezilarli ta’sir ko‘rsatmoqda. Shu bois oila, mahalla va oliy ta’lim muassasalari 
o‘rtasidagi hamkorlikni kuchaytirish zarurati ortib bormoqda.

Ota-onaning farzand oldidagi mas’uliyati faqatgina uni voyaga yetkazish bilan cheklanmay, balki uni jami-
yatda o‘z o‘rnini topa oladigan barkamol shaxs sifatida shakllantirishni ham o‘z ichiga oladi. Bu jarayonda oila, 
ta’lim muassasasi va mahalla o‘zaro uyg‘un faoliyat yuritishi muhim ahamiyat kasb etadi [1].

Shaxs tarbiyasi jarayonida oila, ta’lim muassasasi va mahalla o‘zaro uyg‘un faoliyat yuritishi muhim ahami-
yatga ega. Ushbu hamkorlik tizimi yosh avlodning nafaqat bilim darajasini, balki uning ma’naviy dunyoqarashi 
va kasbiy rivojlanishini ham shakllantiruvchi asosiy omillardan biri hisoblanadi.

Oilaviy va ijtimoiy muhitdagi sharoitlar insonlar o‘rtasidagi munosabatlarga bevosita ta’sir ko‘rsatadi hamda 
shaxsning ma’naviy kamolotida muhim rol o‘ynaydi. Milliy qadriyatlar, urf-odat va an’analar esa shaxs ma’navi-
yatining ajralmas qismi sifatida uning hayotiy qarashlarini shakllantiradi. Shu sababli tarbiya jarayonida bu 
qadriyatlarning ijobiy ta’sirini hisobga olish muhimdir.

Ajdodlardan meros bo‘lib kelayotgan an’ana va urf-odatlarni o‘rganish hamda ularning mazmunini anglash 
yoshlarning milliy o‘zligini mustahkamlashga xizmat qiladi. Bu qadriyatlar nafaqat milliy mansublik hissini 
kuchaytiradi, balki shaxsning madaniy tafakkuri va ijtimoiy ongini ham boyitadi.

MAVZUGA OID ADABIYOTLAR SHARHI
Ma’naviyat va axloq kategoriyalari ko‘plab olimlar tomonidan o‘rganilgan. Ma’naviyat shaxsning ichki 

dunyosi, qadriyatlari va madaniy darajasini ifodalovchi murakkab ijtimoiy-falsafiy tushuncha sifatida talqin etiladi. 
Ma’naviyat shaxs hamda jamiyat hayotida asosiy o‘rin egallaydigan murakkab ijtimoiy-falsafiy kategoriya bo‘lib, 
u insonning ma’rifiy saviyasi, madaniy merosi, axloqiy qarashlari va estetik didi bilan bevosita bog‘liq qadriyatlar 
tizimini ifodalaydi. Mazkur tushuncha insonning atrofdagi voqelikni qanday qabul qilishi, ijtimoiy munosabat-
larga munosabati hamda hayotdagi o‘rnini belgilashida muhim yo‘naltiruvchi omil sifatida namoyon bo‘ladi [2].

Axloq esa jamiyat a’zolari xulq-atvorini tartibga soluvchi me’yorlar va qadriyatlar tizimi bo‘lib, u ijtimoiy 
munosabatlarda muvozanatni saqlash, jamiyatda tartib va barqarorlikni ta’minlashga xizmat qiladi [3].

Ilmiy manbalarda ma’naviy-axloqiy muhit shaxsning ichki qadriyatlari va jamiyat tomonidan qabul qilingan 
xulq me’yorlari uyg‘unlashuvi jarayoni sifatida izohlanadi. Bunday muhit shaxsning jamiyatga moslashuvi, uning 
ma’naviy rivojlanishi hamda ijtimoiy faolligining shakllanishiga bevosita ta’sir ko‘rsatadi.

Barqaror ma’naviy-axloqiy muhit ta’lim jarayoni samaradorligini oshiruvchi asosiy omillardan biri bo‘lib 
ularga quyidagilar kiradi:

•	 shaxsda ijtimoiy javobgarlik hissini kuchaytiradi;

•	 bilim olishga bo‘lgan qiziqishni oshiradi;

•	 muloqot va hamkorlik ko‘nikmalarini rivojlantiradi;

•	 ijobiy xulq-atvor va faol ishtirokni rag‘batlantiradi.

Shu sababli oliy ta’lim muassasalari, oila va mahalla o‘rtasidagi hamkorlik shaxs tarbiyasining uzluksizligini 
ta’minlovchi muhim tizim sifatida qaraladi.

Oliy ta’lim muassasalarida ma’naviy-axloqiy muhitni rivojlantirish

Oliy ta’lim muassasalari nafaqat yuqori malakali mutaxassislar tayyorlaydi, balki jamiyat uchun mas’uliyatli, 
ma’naviy yetuk shaxslarni shakllantiruvchi muhim ijtimoiy institut hisoblanadi. Shu bois ta’lim va tarbiya jara
yonlari bir-biri bilan uzviy bog‘liq holda olib boriladi.

OTMlarda tarbiyaviy ishlar talabalarning shaxsiy rivojlanishi va ijtimoiy faolligini oshirishga qaratiladi. Bunda 
ma’naviy-ma’rifiy tadbirlar orqali ularning dunyoqarashini kengaytirish, milliy qadriyatlarga hurmatni kuchayti-
rish va tarixiy merosga qiziqishni rivojlantirishga alohida e’tibor beriladi. Bu esa talabaning kasbiy bilimlari bilan 
birga ma’naviy jihatdan ham yetuk bo‘lib shakllanishiga yordam beradi.

Talabalarning ijtimoiy loyihalarda ishtirok etishi ularning jamiyat hayotiga faol munosabatini shakllantiradi. 
Bu jarayon ularda mas’uliyat, tashabbuskorlik va fuqarolik ongini mustahkamlaydi.

Shuningdek, bo‘sh vaqtni mazmunli tashkil etish maqsadida madaniy va sport tadbirlari keng yo‘lga 
qo‘yiladi. Bunday faoliyatlar talabalarning jismoniy rivojlanishi bilan birga, ularning ijtimoiy faolligini ham oshi-
radi.

OTMlarda akademik halollik tamoyillariga rioya qilish va intellektual etika madaniyatini shakllantirish ham 
muhim yo‘nalish hisoblanadi. Bu esa talabalarda ilmiy ishga mas’uliyatli yondashuv, mustaqil fikrlash va halollik 
tamoyillariga sodiqlikni rivojlantiradi. Natijada, talabalarda nafaqat bilim va kompetensiyalar, balki ilmiy-axloqiy 
qadriyatlar tizimi ham mustahkamlanadi. Bu esa ularning kelgusidagi professional faoliyatida yuqori etik stan-
dartlarga amal qiladigan, mas’uliyatli va intellektual jihatdan yetuk mutaxassis sifatida shakllanishiga zamin 
yaratadi.

Zamonaviy pedagogik yondashuvlarda oliy ta’lim jarayonida integrativ yondashuv muhim o‘rin tutadi. 
Mazkur yondashuv ta’lim va tarbiya jarayonlarini o‘zaro bog‘liq va yagona tizim sifatida tashkil etishni nazarda 
tutadi. Natijada talabalar nafaqat nazariy bilimlarga ega bo‘lgan mutaxassis sifatida, balki yuksak ma’naviyatli, 
ijtimoiy faol va mas’uliyatli shaxs sifatida shakllanadi.

 Fanlar mazmuniga ma’naviy-axloqiy komponentlarni kiritish, muammoni vaziyatlar asosida muhokamalar 
tashkil etish vaa refleksiv metodlardan foydalanish talabalarning axloqiy tafakkurini rivojlantirishga xizmat 
qiladi. Bu jarayonda professor-o‘qituvchilarning roli muhim sanaladi. Professor-o‘qituvchilar shaxsiy namuna 
orqali ma’naviy-axloqiy muhitning asosiy tushuvchilari hisoblanadi. Ularning pedagogik madaniyati, muloqot 
uslubi va kasbiy etikasi talabalarda ijtimoiy xulq -atvor me’yorlarini shakllantiradi.

Mahalla - ijtimoiy hamkorlik makoni

Mahalla Oʻzbekiston jamiyatida ijtimoiy hamkorlik va jamoaviy masʼuliyatni taʼminlovchi anʼanaviy insti-
tutdir. Mahalla tizimi orqali: 

•	 yoshlarning ijtimoiy faolligi oshiriladi;

•	 milliy qadriyatlar targʻib qilinadi;

•	 ijtimoiy muammolarni jamoaviy hal etish tajribasi shakllanadi.

Mahallada tarbiyaviy faoliyat shakllari

Mahalla institutida ma’naviy-axloqiy tarbiya ishlari zamonaviy ijtimoiy-pedagogik yondashuvlar asosida turli 
tashkiliy shakllarda amalga oshirilmoqda. Xususan, aholi va yoshlar ishtirokida ma’naviy-ma’rifiy uchrashuvlar 
tashkil etilib, ularda jamiyat hayotiga doir dolzarb masalalar, milliy qadriyatlar hamda tarbiyaviy mavzular 
muhokama qilinadi.

Shuningdek, mahalla hududida madaniy tadbirlar va an’anaviy bayramlarni o‘tkazish orqali yosh avlodning 
estetik didi, milliy urf-odatlarga hurmati va ijtimoiy faolligi rivojlantiriladi. Yoshlar bilan tizimli ishlash maqsa-
dida turli klublar va to‘garaklar faoliyati yo‘lga qo‘yilib, ularning qiziqish va qobiliyatlarini qo‘llab-quvvatlashga 
alohida e’tibor qaratilmoqda. Bundan tashqari, mahallalarda ijtimoiy loyihalarni amalga oshirish hamda ko‘ngil-
lilar harakatini rivojlantirish orqali yoshlarning jamoatchilik ishlaridagi ishtiroki kengaytirilmoqda. Ushbu tashab-
buslar ularning ijtimoiy mas’uliyatini oshirib, jamiyat hayotiga faol va ongli integratsiyasini ta’minlashga xizmat 
qiladi (1-rasm).

1-rasm: Otm, mahalla va oilalarda barqaror ma’naviy-axloqiy muhitni takomillashtirish tizimi

Oila - shaxs tarbiyasining birlamchi muhiti hisoblanadi. Oila shaxsning ilk ijtimoiylashuv muhiti bo‘lib, unda 
axloqiy qadriyatlar, xulq-atvor meʼyorlari va ijtimoiy munosabatlarga munosabat shakllanadi. Ota-onaning tarbi-
yaviy madaniyati va oiladagi psixologik muhit bolaning keyingi hayotiy pozitsiyasiga bevosita taʼsir ko‘rsatadi.

Ilmiy manbalarda ma’naviy-axloqiy muhit shaxs va jamiyat o‘rtasidagi uyg‘unlik natijasi sifatida qaraladi. 
Tadqiqotchilar oila, mahalla va ta’lim muassasalari o‘rtasidagi hamkorlikni shaxs tarbiyasining asosiy omili sifa-
tida baholaydi[4].

TADQIQOT METODOLOGIYASI
Mazkur tadqiqotda quyidagi metodlardan foydalanildi:

•	 tizimli tahlil; 

•	 qiyosiy tahlil; 

•	 kuzatuv; 

•	 pedagogik umumlashtirish. 

Tadqiqot jarayonida oila, mahalla va OTM faoliyatining o‘zaro bog‘liqligi kompleks tarzda o‘rganildi. 
Shuningdek, ma’naviy-axloqiy muhitni shakllantirishda innovatsion pedagogik yondashuvlarning samaradorligi 
tahlil qilindi.

Ma’naviy-axloqiy muhitni rivojlantirish jarayonida davlat tashkilotlari bilan bir qatorda jamoat birlashmalari, 
yoshlar va xotin-qizlar tashkilotlari ham faol ishtirok etadi. Ular jamiyatda tarbiyaviy ishlarni qo‘llab-quvvatlash, 
yoshlar faolligini oshirish hamda ijtimoiy barqarorlikni mustahkamlashga xizmat qiladi.

Tarbiyaviy jarayonda shaxsga yo‘naltirilgan yondashuv alohida ahamiyatga ega bo‘lib, u har bir talabaning 
individual xususiyatlari, qiziqishlari va ehtiyojlarini hisobga olishni talab etadi. Bunday yondashuv natijasida 
talabalarda mustaqil qaror qabul qilish, shaxsiy mas’uliyatni his etish hamda ijtimoiy muhitga moslashish ko‘nik-
malari rivojlanadi.

Umuman olganda, oliy ta’lim muassasalari, mahalla va oila hamkorligida shakllanadigan ma’naviy-axloqiy 
muhit jamiyat taraqqiyotining muhim omillaridan biridir. Ushbu uch tizimning o‘zaro uyg‘unligi yosh avlodning 
fuqarolik pozitsiyasi, axloqiy qarashlari va ijtimoiy kompetensiyalarini rivojlantiradi. Innovatsion yondashuvlar 
va integratsiyalashgan metodlar asosida tashkil etilgan hamkorlik esa shaxsning ma’naviy kamolotini ta’min-
lashga xizmat qiladi.

TAHLIL VA NATIJALAR
Tadqiqot natijalari shuni ko‘rsatdiki, barqaror ma’naviy-axloqiy muhit quyidagi omillar asosida shakllanadi:

Birinchidan, oila - shaxs tarbiyasining birlamchi muhiti bo‘lib, unda axloqiy qadriyatlar va xulq-atvor me’yor-
lari shakllanadi. Ota-onaning pedagogik madaniyati bolaning ijtimoiylashuviga bevosita ta’sir ko‘rsatadi [5].

Ikkinchidan, mahalla - ijtimoiy hamkorlik makoni sifatida yoshlarning ijtimoiy faolligini oshiradi, milliy qadri-
yatlarni targ‘ib qiladi va jamoaviy mas’uliyatni shakllantiradi.

Uchinchidan, oliy ta’lim muassasalari nafaqat bilim beruvchi, balki ma’naviy yetuk shaxsni shakllantiruvchi 
muhim institut hisoblanadi. OTMlarda:

•	 ma’naviy-ma’rifiy tadbirlar; 

•	 ijtimoiy loyihalar; 

•	 akademik halollik tamoyillari asosida tarbiyaviy ishlar olib boriladi. 

Tahlillar shuni ko‘rsatdiki, ushbu uch tizimning integratsiyasi quyidagi natijalarni beradi:

•	 ijtimoiy faollik oshadi; 

•	 mas’uliyat hissi kuchayadi; 

•	 axloqiy qarashlar mustahkamlanadi; 

•	 fuqarolik pozitsiyasi shakllanadi. 

Shuningdek, raqamli muhitdan samarali foydalanish orqali ma’naviy-ma’rifiy kontent yaratish imkoniyati 
kengayadi.

XULOSA VA TAKLIFLAR
Tadqiqot natijalariga asoslanib quyidagi xulosalar chiqarildi:

1.	 Oila, mahalla va OTM hamkorligi shaxs tarbiyasining uzluksizligini ta’minlaydi. 

2.	 Ma’naviy-axloqiy muhit ta’lim samaradorligini oshiruvchi muhim omil hisoblanadi. 

3.	 Tizimli yondashuv asosida hamkorlikni tashkil etish yuqori natijadorlikni ta’minlaydi. 

Takliflar:

•	 hamkorlikning normativ-huquqiy bazasini takomillashtirish; 

•	 pedagog kadrlar malakasini oshirish; 

•	 raqamli platformalarda ma’naviy kontentni rivojlantirish; 

•	 yoshlarni ijtimoiy loyihalarga keng jalb etish. 

Foydalanilgan adabiyotlar ro‘yxati:
1.	 O‘zbekiston Respublikasi ta’lim to‘g‘risidagi qonuni. - Toshkent, 2020. 
2.	 Karimov I.A. Yuksak ma’naviyat - yengilmas kuch. - Toshkent: Ma’naviyat, 2008. 
3.	 Abdulla Avloniy. Turkiy guliston yoxud axloq. - Toshkent, 1992. 
4.	 Quronov M. Pedagogik mahorat. – Toshkent, 2018. 
5.	 Yo‘ldoshev J., Usmonov S. Pedagogika asoslari. - Toshkent, 2015.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

